Fletore Zyrtare nr. 60
Data e publikimit né Fletore Zyrtare: 25.03.2026

VENDIM
Nr. 171, daté 19.3.2026

PER MIRATIMIN E RREGULLAVE TE PERGJITHSHME PER PROGRAMIMIN E
INSPEKTIMEVE E TE METODOLOGJISE SE VLERESIMIT TE RISKUT DHE
PERCAKTIMIN E PERIUDHES MAKSIMALE TE INSPEKTIMEVE VJETORE

DHE TE MENYRES SE LLOGARITJES SE TYRE

Né mbéshtetje t€ nenit 100 té Kushtetutés dhe té neneve 32, pika 8, e 34, té ligjit nr. 99/2024,
“Pér inspektimin né Republikén e Shqipéris€”, me propozimin e ministrit t¢ Ekonomisé dhe
Inovacionit, Késhilli i Ministrave

VENDOSI:

I. QELLIMI DHE FUSHA E ZBATIMIT

1. Ky vendim ka pér géllim krijimin e kuadrit rregullator té pérgjithshém pér programimin e
inspektimeve, metodologjiné e vlerésimit té riskut né veprimtariné inspektuese, pércaktimin e
periudhés maksimale t€ lejuar té inspektimeve vjetore pér ¢do kategori té subjekteve té
inspektimit.

2. Ky vendim éshté i zbatueshém nga ministrité pérgjegjése, Inspektorati 1 Pérgjithshém,
inspektoratet gendrore, njésité e vetéqeverisjes vendore dhe inspektoratet vendore, té
pércaktuara sipas dispozitave né fuqi té ligjit pér inspektimin.

1. PERKUFIZIME

Né kuptim té kétij vendimi, me termat e méposhtém nénkuptohet:

1. “Sektor inspektimi”, zona/fusha e veprimit tematik, né bazé té kompetencave ligjore té
inspektorateve, mbi té cilén ushtrohet funksioni i inspektimit, ku vlerésohet zbatimi i
legjislacionit né fuqi, me qéllim garantimin e zbatimit té ligjit, rregulloreve dhe standardeve
pérkatése.

2. “Subjekt inspektimi”, ¢do person juridik dhe fizik, publik apo privat, ndaj té cilit
ushtrohet inspektimi pér té verifikuar zbatimin e ligjit, rregulloreve dhe standardeve pérkatése
né njé fushé t€ caktuar, té identifikuar nga ¢do inspektorat.

3. “Objekt inspektimi”, veprimtaria, procesi, dokumentacioni, sendi apo njé veprim
specifik e konkret, qé éshté né fokus té kontrollit dhe vlerésimit gjaté njé inspektimi, pér ¢do
fushé inspektimi.

4. “Gjasat pér papérputhshméri”, niveli i pritshém i rrezikut qé njé subjekt, sektor apo
veprimtari mund té paraqesé né drejtim t€ mosrespektimit té kérkesave ligjore dhe rregullatore.
Vlerésimi i kétyre gjasave ndihmon né pércaktimin e prioriteteve né programimin mbi bazé
risku té inspektimit.

5. “Efektet pér papérputhshméri®, pasojat negative q¢ mund té rezultojné nga
mosrespektimi 1 kérkesave ligjore, rregullatore apo standardeve pérkatése nga njé subjekt apo
sektor inspektimi.

6. “Faktor risku”, njé element, rrethané ose karakteristiké qé ndikon né nivelin e rrezikut
pér papérputhshméri me legjislacionin, rregulloret apo standardet né fuqi. Faktorét pérdoren
pér té vlerésuar probabilitetin dhe ndikimin e papérputhshmérisé pér té pércaktuar prioritetet e
programimit t€ inspektimit.

7. “Sistem pikézimi”, shumatore e pérgjithshme e vlerés sé treguesve pér secilin faktor
risku, pér té matur dhe kategorizuar nivelin e riskut té subjektit té inspektimit, si njé vlerésim



kompleks qé pérfshin shumé faktoré dhe ndryshon né bazé prioritetesh dhe objektivash
sektorialé.

8. “Tregues té faktoréve té riskut”, elemente té€ matshme, specifike dhe té verifikueshme
qé pérdoren pér té identifikuar dhe vlerésuar praniné dhe nivelin e njé faktori risku.

9. “Matrica e vlerésimit té riskut”, njé mjet analitik qé pérdoret pér té vlerésuar dhe
kategorizuar nivelet e riskut pér subjektet e inspektimit, duke kombinuar gjasat e
papérputhshmérisé me efektet e mundshme gé ato mund té shkaktojné. Matrica éshté njé mjet
qé lejon njé pérmbledhje té qarté dhe vizuale té rrezikut qé ndihmon né programimin e
veprimtarisé inspektuese.

L. RREGULLAT E PERGJITHSHME BAZE TE PROGRAMIMIT TE INSPEKTIMIT

1. Veprimtaria inspektuese e inspektorateve gendrore dhe vendore bazohet né programin
vjetor dhe mujor té inspektimit. Programi i inspektimeve éshté mjeti qé pérdor inspektorati
gendror dhe vendor pér planifikimin e inspektimeve né subjektet, qé ushtrojné veprimtariné né
fushén pérkatése té inspektimit.

2. Inspektoratet gqendrore dhe vendore hartojné program vjetor dhe mujor té inspektimit.

3. Programi vjetor 1 inspektimit té inspektorateve qendrore éshté plani i detajuar mbi bazé
tematike, mbéshtetur né metodologjité e vlerésimit té riskut, si dhe prioritetet dhe politikat e
fushés pérkatése té€ inspektimit, mbéshtetur né politikat e ministrisé pérgjegjése.

4. Programi mujor 1 inspektimit i inspektoratit qendror éshté i detajuar me subjekte
inspektimi, i mbéshtetur né metodologjité e vlerésimit té riskut dhe né detyrimin ligjor pér
inspektimin periodik té subjekteve té inspektimit.

5. Programi vjetor i inspektimit té inspektoratit gendror hartohet nga inspektorati gendror
dhe, pas dhénies s¢ mendimit késhillimor nga Inspektori i Pérgjithshém, miratohet nga ministri
pérgjegiés.

6. Inspektorati i Pérgjithshém miraton programin mujor té inspektimit, t€ hartuar nga
inspektorati gendror ose strukturat e tjera inspektuese.

7. Programi vjetor 1 inspektimit té inspektoratit vendor hartohet nga inspektorati vendor dhe
miratohet nga kryetari i bashkisé, pas dhénies sé mendimit késhillimor nga Inspektorati i
Pérgjithshém.

8. Programi mujor i inspektimit pér ¢do inspektorat vendor hartohet nga inspektoratet
pérkatése vendore dhe i dérgohet pér mendim Inspektoratit té Pérgjithshém.

9. Inspektorati i Pérgjithshém mbikéqyr zbatimin e programeve vjetore dhe mujore pas
miratimit té tyre sipas kérkesave ligjore. Kéto programe mbikéqyren edhe nga ministri pérgjegjés.

10. Né miratimin e programeve mujore, sipas pércaktimit né pikén 6, dhe né dhénien e
mendimit késhillimor, sipas pércaktimit né pikat 5, 7 dhe 8, té kétij kreu, Inspektorati i
Pérgjithshém synon té shmangé mbivendosjen e trupave inspektuese né inspektime, pérséritjen e
inspektimeve pa shkak té arsyetuar, koordinimin midis inspektimeve gendrore dhe inspektimeve
vendore.

IV. PROCEDURA E PROGRAMIMIT TE VEPRIMTARISE INSPEKTUESE MBI
BAZE RISKU

1. Programi vjetor i inspektimit pér inspektoratet gendrore hartohet mbi bazé tematike,
mbéshtetur né metodologjité e vlerésimit té riskut, si dhe prioritetet, politikat e objektivat vjetoré,
afatmesém dhe strategjiké t€ ministrisé pérgjegjése.

2. Inspektorati gendror apo vendor 1 paraqet, pérkatésisht, ministrit pérgjegjés apo kryetarit té
bashkisé, si dhe Inspektorit té Pérgjithshém, brenda datés 15 tetor té vitit paraardhés, programin
vjetor tematik té inspektimit.

3. Inspektorati i Pérgjithshém jep mendim késhillimor pér programin vijetor t€ inspektimit pér
inspektoratet gendrore dhe inspektoratet vendore brenda 5 (pes€) ditéve puné.

4. Inspektoratet gendrore dhe inspektoratet vendore reflektojné mendimin késhillimor té
dhéné nga Inspektorati i Pérgjithshém, né rast t€ kundért, duhet té kthejné pérgjigje té motivuar.

5. Programi vijetor i inspektimit miratohet nga ministri pérgjegjés pér inspektoratet qendrore

apo nga kryetari i bashkisé pér inspektoratet vendore brenda datés 24 dhjetor té vitit paraardhés,
né sistemin “e-Inspektini”.

6. Inspektorati gendror harton programin mujor né sistemin “e-Inspektimi” dhe e dérgon pér
miratim prané Inspektoratit té Pérgjithshém, brenda datés 15 t€ muajit paraardhés.

7. Inspektorati i Pérgjithshém miraton né sistemin “e-Inspektimi” programin mujor té
inspektimit té inspektoratit gendror brenda datés 18 té muajit paraardhés, mbi bazén e
metodologjive té vlerésimit té riskut, né ¢do rast jo mé voné se 3 (tri) dité nga data e paraqitjes
ose hedhjes sé programit né sistemin “e-Inspektimi’.

8. Programi mujor i inspektimit pér ¢do inspektorat vendor hartohet né sistemin “e-Inspektini’
nga inspektorati pérkatés dhe i dérgohet pér mendim Inspektoratit té Pérgjithshém, brenda datés
10 té muajit paraardhés.

9. Né€ rast se njé subjekt inspektimi €shté programuar nga dy a mé shumé inspektorate,
Inspektorati 1 Pérgjithshém identifikon né sistemin “e-Inspektimi” inspektoratet gendrore dhe
vendore qé e kané programuar. Inspektorati i Pérgjithshém cakton afatin kohor té pérbashkét
pér fillimin e procedurés sé inspektimit dhe njofton inspektoratet pérkatése. Afati kohor i
pérbashkét pér fillimin e procedurés sé inspektimit €éshté i detyrueshém pér inspektoratet
pérgjegijése.

10. Inspektorati i Pérgjithshém, né bashképunim me inspektoratet gendrore dhe vendore
harton treguesit e programit vjetor dhe mujor té inspektimeve dhe i rishikon ato né ményré
periodike né sistemin “e-Inspektimi”.

11. Inspektoratet gendrore dhe vendore kryejné edhe inspektime jashté programit té
inspektimit, por né pérputhje me ligjin pér inspektimin.

12. Numri i inspektimeve té kryera jashté programit nuk duhet té kalojé masén 25% té numrit
té inspektimeve, t€ pércaktuar né programin vijetor t€ inspektimit, me synim uljen e késaj mase
nga viti né vit. Né rastet kur rrethanat kérkojné tejkalimin e kétij numri, merret miratimi i
Inspektorit té Pérgjithshém.

13. Inspektorati gendror apo vendor pérfshihet né veprimtari inspektuese né kuadér té
strukturave té posagme dhe té pérkohshme me funksione té caktuara inspektimi task-force, té
krijuara nga Késhilli 1 Ministrave, té cilat jané pjesé e inspektimeve jashté programit té
inspektimit. Né ¢do rast t€ pjesémarrjes né task-forcé, procedura e inspektimit kryhen nga trupat
e inspektorateve gendrore dhe vendore, sipas dispozitave té ligjit pér inspektimin.

14. Inspektorati 1 Pérgjithshém pérshtat metodologjiné e programimit vjetor té veprimtarisé sé
inspektimit pér inspektoratet gendrore dhe vendore pér inspektimet e programuara dhe
inspektimet jashté programit, duke respektuar parimin e programimit vjetor té€ veprimtarisé sé
inspektimit, né pérputhje me metodologjiné e riskut sipas fushéveprimit t€ ¢do inspektorati
gendror dhe vendor.

15. Numiri i inspektimeve té planifikuara né programin vijetor té inspektimit pércaktohet nga
inspektoratet gendrore dhe vendore, né pérputhje me metodologjiné e vlerésimit té riskut dhe
duke marré né konsideraté:

a) numrin e subjekteve té identifikuara né fushén pérkatése té inspektimit;

b) kategorizimin e tyre sipas nivelit té riskut;

c) detyrimet ligjore pér kryerjen e inspektimeve periodike;

¢) kapacitetet organizative dhe numrin e trupés inspektuese.

16. Numri i pérgjithshém 1 inspektimeve té planifikuara né programin vjetor pérbén bazén pér
hartimin e programeve mujore té inspektimit dhe duhet té sigurojé prioritet pér subjektet me risk
té larté.

17. Inspektorati i Pérgjithshém mbikéqyr pérputhshmériné e kétij programimi me
metodologjiné e vlerésimit t€ riskut dhe me kérkesat e legjislacionit né fuqi pér inspektimin.

V. METODOLOGJIA E VLERESIMIT TE RISKUT PER PROGRAMIMIN E
VEPRIMTARISE INSPEKTUESE

1. Vlerésimi 1 riskut né veprimtariné inspektuese €shté njé proceduré sistematike dhe e

vazhdueshme e inspektorateve qgendrore dhe vendore, e cila ka pér qéllim shqyrtimin,
identifikimin, pércaktimin dhe kategorizimin e sektoréve, subjekteve dhe objekteve té inspektimit
né bazé té riskut qé ato prodhojné ndaj interesit publik dhe interesave té ligjshém té personave
fiziké e juridiké.

2. Metodologjia e vlerésimit té riskut hartohet nga inspektoratet dhe miratohet nga ministri
pérgjegjés pér inspektoratet qendrore dhe nga njésia e vetéqeverisjes vendore pér inspektoratet
vendore.

3. Inspektoratet gendrore dhe vendore mbledhin informacion mbi riskun e pérgjithshém sipas
fushés sé veprimit té tyre, té pérbéré nga:

a) sektorét e inspektimit né fushén e veprimtarisé sé tyre;

b) subjektet e inspektimit té identifikuara nga ¢do inspektorat;

c) objektet e inspektimit pér ¢do fushé inspektimi.

4. Inspektorati 1 Pérgjithshém, né bazé té€ informacionit té mbledhur rreth subjekteve té
inspektimit, kategorizon kéto subjekte pér renditjen e tyre sipas vlerésimit té riskut, té shprehur
népérmjet treguesve individualé té riskut.

VL FAKTORET E RISKUT PER VLERESIMIN E SUBJEKTEVE TE INSPEKTIMIT

1. Ministri pérgjegjés miraton treguesit dhe faktorét e riskut té sektoréve, subjekteve dhe
objekteve té inspektimit, t€ hartuar nga inspektorati qendror pérkatés, né bashképunim me
cksperté té fushés sé inspektimit, si dhe duke marré si standard praktikat mé t€ mira kombétare
dhe ndérkombétare.

2. Faktorét e riskut ndahen né faktoré risku té lidhur me gjasat pér papérputhshméri dhe né
faktoré risku té lidhur me efektin e papérputhshmérisé.

3. Gjasat pér papérputhshméri lidhen me historikun e pérputhshmérisé dhe shprehin
tendencén e sektoréve dhe subjekteve té inspektimit ndaj interesit publik dhe interesave té
ligishém té personave fiziké e juridiké.

4. Efekti i papérputhshmérisé lidhet me démin dhe léndimin qé do té shkaktohej né rast
papérputhshmérie dhe shpreh ndikimin e sektoréve, subjekteve dhe objekteve té inspektimit ndaj
interesit publik dhe interesave té ligjshém té personave fiziké e juridiké.

5. Faktorét e riskut té lidhur me gjasat pér papérputhshméri pérditésohen né ményré té
vazhdueshme, né bazé t€ ndryshimeve té kérkesave ligjore pér t'u respektuar nga sektorét,
subjektet dhe objektet e inspektimit, si dhe tendencés qé shfaqget pér papérputhshméri me to nga
subjektet e inspektimit, pas ¢do inspektimi té kryer.

6. Faktorét e riskut té lidhur me efektin e papérputhshmérisé pérditésohen né ményré té
vazhdueshme, né bazé té evidencave té reja mbi ndikimin e sektoréve dhe subjekteve ndaj
interesit publik dhe interesave té ligjshém té personave fiziké dhe juridiké.

7. Treguesit e faktoréve té riskut shprehin né ményré sasiore dhe/ose cilésore peshén e riskut
brenda té njéjtit faktor té riskut dhe ndérmjet faktoréve té ndryshém té riskut.

8. Treguesit e faktoréve té riskut mblidhen né njé shumatore té pérgjithshme pér té gjithé
taktorét e riskut.

9. Pesha specifike e treguesve té faktoréve té riskut pérditésohet né bazé té historikut té
inspektimeve té sektoréve, subjekteve dhe objekteve té inspektimit.

VII. PERCAKTIMI I RISKUT TE PERGJITHSHEM PER VLERESIMIN E
SUBJEKTEVE TE INSPEKTIMIT

1. Risku 1 pérgjithshém i efektit pér papérputhshméri pér ¢do subjekt inspektimi pérbéhet nga
tre treguesit e méposhtém:

a) Treguesit (vlerat) e faktoréve té riskut té lidhur me gjasat pér papérputhshméri dhe efektin
e papérputhshmérisé sé sektoréve té inspektimit mblidhen né njé shumatore té pérgjithshme,
duke pércaktuar vlerén e treguesit té pérgjithshém té riskut pér ¢do sektor inspektimi (Risku i
sektorit).

b) Treguesit (vlerat) e faktoréve té riskut té lidhur me efektin e papérputhshmérisé sé
objekteve té inspektimit mblidhen né njé shumatore té pérgjithshme, duke pércaktuar vlerén e

4



treguesit té€ pérgjithshém té riskut pér ¢cdo objekt inspektimi (Risku 1 objekteve).

c) Treguesit (vlerat) e faktoréve té riskut té lidhur me gjasat pér papérputhshméri té
subjekteve té inspektimit mblidhen né njé shumatore té pérgjithshme, duke pércaktuar vlerén e
treguesit té pérgjithshém té riskut pér gjasat pér papérputhshméri pér ¢do subjekt inspektimi
(Risku i gjasave pér papérputhshméri).

2. Treguesit (vlerat) e faktoréve té efektit pér papérputhshméri té subjekteve té inspektimit,
risku 1 sektorit (vlera sipas shkronjés “a”, té pikés 1, té kétij kreu) dhe risku i objektit (vlera sipas
shkronjés “b”, té pikés 1, té kédj kreu me té cilin/cilét subjekt i inspektimit éshté i lidhur,
mblidhen né njé shumatore té pérgjithshme, duke pércaktuar vlerén e treguesit té pérgjithshém té
riskut pér efektin e papérputhshmérisé pér c¢do subjekt inspektimi (Risku i efektit té
papérputhshmérisé).

VIIL. VLERESIMI I RISKUT NE VEPRIMTARINE INSPEKTUESE

1. Matrica e vlerésimit té riskut éshté sipas aneksit I, bashkélidhur kétij vendimi.

2. Inspektoratet gendrore dhe vendore, né bashképunim me eksperté té fushés sé tyre té
inspektimit dhe duke marré si standard praktikat mé té€ mira kombétare e ndérkombétare,
pércaktojné pesé intervale klasifikimi té vlerave té treguesve té pérgjithshém té riskut té gjasave
pér papérputhshméri dhe riskut té efektit pér papérputhshméri, pér t’iu pérshtatur vlerave
pérkatése té riskut t€ matricés sé vlerésimit té riskut.

3. Inspektoratet gendrore dhe vendore pérditésojné dhe publikojné né faqen e tyre zyrtare
faktorét e gjasave pér papérputhshméri dhe faktorét e efektit pér papérputhshméri, peshén dhe
treguesit e tyre, né ményré qé subjektet e inspektimit té ndérgjegjésohen dhe té pozicionohen
qarté pér ndikimin e tyre ndaj interesit publik dhe interesave té ligishém té personave fiziké e
juridiké, si dhe pér tendencén qé duhet té kené né respektimin e kérkesave ligjore.

4. Inspektoratet gendrore dhe vendore pércaktojné koeficientét e riskut pér fushén e
inspektimit né matricén e vlerésimit té riskut né ményré periodike né varési té specifikave té
inspektoratit pérkatés dhe ndryshimit té kérkesave ligjore, q¢ prodhohen nga té dhénat e
inspektimeve pér té propozuar ndryshime apo shtim té koeficientéve ekzistues.

IX. PERIUDHA MAKSIMALE E LEJUAR E INSPEKTIMEVE VJETORE PER CDO
KATEGORI TE SUBJEKTEVE TE INSPEKTIMIT

1. Programimi i inspektimeve mbéshtetet edhe né periudhén maksimale t€ lejuar té qéndrimit
né subjektin e inspektimit.

2. Periudha maksimale e lejuar e inspektimeve vietore pér ¢do kategori t€ subjekteve té
inspektimit pér veprimtariné e té gjitha inspektorateve qendrore pércaktohet né varési té:

a) madhésisé sé subjektit té inspektimit, sipas specifikés sé fushés sé inspektimit;

b) rrezikut t€ veprimtarisé qé kryen subjekti i inspektimit.

3. Né pércaktimin e periudhés sé inspektimit, inspektorati gendror pérgjegjés duhet té
parashikojé té gjithé faktorét qé mundésojné funksionimin e subjektit, i cili do té inspektohet, si
dhe ¢do element g€ bén té mundur ushtrimin e aktivitetin, si:

a) kategoriné tatimore ku bén pjesé subjekti i inspektimit, sipas kategorizimit qé pércakton ligji
pér procedurat tatimore (xhiron vjetore);

b) llojin e licencés pér ushtrim veprimtarie né fushén pérkatése (kategorizime sipas QKB-sé);

¢) sasiné e prodhimit ose té€ produkteve qé hedh né treg (né rast shogérie import-eksport) dhe
ndikimin qé ka kjo sasi né tregun e konsumit;

¢) karakteristikat specifike t€ aktivitetit té subjektit té inspektimit;

d) rrezikshmériné qé mund té vijé nga ushtrimi i aktivitetit té atij subjekti.

4. Periudha maksimale e lejuar e inspektimit vjetor éshté 5 (pes€) deri né 15 (pesémbédhjeté)
dité maksimalisht, n€ varési té karakteristikave té pércaktuara né pikat 2 dhe 3, t€ kétij kreu.

5. Inspektorati gendror pérgjegjés pér programimin e inspektimit pércakton kohén e
géndrimit né subjekt, né varési edhe té pércaktimeve ligjore pér periodicitetin e vizitave
inspektuese né subjekt, si dhe kohézgjatjen e njé procedure inspektuese né subjekt pér
programimin e inspektimeve prané subjektit t€ inspektimit, mbéshtetur né kriteret e parashikuara

né pikat 2 dhe 3, té kétij kreu.

6. Periudha maksimale e lejuar e inspektimit vjetor, e ndaré sipas kategorive té subjekteve té
inspektimit, té jeté, si mé poshté vijon:

a) Pér subjektin e inspektimit, g, sipas kritereve té parashikuara né pikat 2 dhe 3, té kétij kreu,
éshté pércaktuar kategoria shumé e larté mbi praktikat normale té konstatuara né vazhdimési,
kohézgjatja kohore e inspektimit té jeté nga 13 (trembédhjet€) dité deri né afatin maksimal prej
15 (pesémbédhjeté) ditésh.

b) Pér subjektin e inspektimit, qé, sipas kritereve té parashikuara né pikat 2 dhe 3, té kétjj
kreu, éshté pércaktuar kategoria e lart€é mbi praktikat normale té konstatuara né vazhdimési,
kohézgjatja kohore e inspektimit té jeté nga 9 (nénté) dité deri né afatin maksimal prej 12
(dymbédhjeté) ditésh.

c) Pér subjektin e inspektimit, qé, sipas kritereve té parashikuara né pikat 2 dhe 3, té kétij kreu,
éshté pércaktuar kategoria e mesme mbi praktikat normale té konstatuara né vazhdimési,
kohézgjatja kohore e inspektimit té jeté 7 (shtaté) dité deri né afatin maksimal prej 8 (tet€) ditésh.

¢) Pér subjektin e inspektimit, qé, sipas kritereve té parashikuara né pikat 2 dhe 3, té kétij kreu,
éshté pércaktuar kategoria e ulét mbi praktikat normale té konstatuara né vazhdimési, kohézgjatja
kohore e inspektimit té jeté né afatin maksimal prej 6 (gjashté) ditésh.

7. Inspektoratet gendrore pércaktojné kohézgjatjen e géndrimit né subjektet e inspektimit,
sipas kategorive té tyre, né bazé t€ pércaktimeve té pikés 0, té kétij kreu.

X. DISPOZITA TE FUNDIT

1. Rregullat dhe procedurat e pércaktuara né kété vendim do té zbatohen pas funksionimit té
sistemit “e-Inspektimi”, t€ pérmirésuar.

2. Ngarkohen ministrité pérgjegjése, Inspektorati i Pérgjithshém, inspektoratet gendrore,
njésité e vetéqeverisjes vendore dhe inspektoratet vendore pér zbatimin e kétij vendimi.

Ky vendim hyn né fuqi pas botimit né Fletoren Zyrtare.

KRYEMINISTER
Edi Rama



ANEKSI I
VLERESIMI I RISKUT TE SUBJEKTEVE TE INSPEKTIMIT

I. MATRICA E VLERESIMI TE RISKUT

1. Vletrésimi i riskut né modulin e vlerésimit té riskut né sistemin elektronik té
inspektimeve kryhet né bazé té matricés sé vlerésimit té riskut, e cila kategorizon subjektet e
inspektimit sipas sistemit té pikézimit, mé poshté:

Gjasat pér papérputhshméri
K
g= + 1 2 3 4 5
- B
= g
Tz
S 5 6 7
o 4 5 6 7
2 3 4 5 6 7
e 2 3 4 5 6 7
1 _ 3 4 5 6

1. Kategoria e riskut pércaktohet nga vlera e riskut té pérgjithshém té subjektit té€ inspektimit
qé pérfshin numrat e ploté né intervalin 2-10.

2. Vlera e riskut té pérgjithshém pércaktohet nga shuma e vlerés sé riskut té gjasave pér
papérputhshméri dhe vlerés sé Riskut té Efektit té Papérputhshmérisé.

3. Vlera e riskut té gjasave pér papérputhshméri pérfshin numrat e ploté né intervalin 1-5.

4. Vlera e riskut té efektit pér papérputhshméri pérfshin numrat e ploté né intervalin 1-5.

5. Né kuptimin e késaj matrice, risku i pérgjithshém, risku i gjasave pér papérputhshméri dhe
risku 1 efektit pér papérputhshméri rriten né varési té rritjes sé€ vlerés numerike, sipas:

- 2-3, 1 ulét;

- 4-5, i moderuar;

- 6-7,1 mesém;

- 8-9, i larté;

- 10, ekstrem.



